
CONVENIO DE COLABORACION ENTRE A CONSELLERIA DE ECONOMIA E INDUSTRIA E O
CLUSTER TIC DE GALICIA PARA A ELABORACION DO PLAN DIRECTOR DA INDUSTRIA DAS
TIC

Santiago de Compostela, 30 de xaneiro do 2025

REUNIDOS
Dunha parte, , en nome e representacion da Conselleria de Eco -
nomia e Industria, co NIF e domicilio en Edificio Administrativo San Caetano, s/n,

15704, Santiago de Compostela, na sua calidade de conselleira sequndo nomeamento recollido
no Decreto 44/2024, de 14 de abril. Estd facultada para este acto en virtude das facultades que
lle confire o artigo 34 da Lei 1/1983, do 22 de febreiro, de normas reguladoras da Xunta e da sua
Presidencia; o Decreto 140/2024, do 20 de maio, polo que se establece a estrutura organica da
Conselleria de Economia e Industria; e o Decreto 42/2024, do 14 de abril, polo que se establece
a estrutura organica da Xunta de Galicia.

Doutra parte, , presidente do Cluster TIC Galicia (NIF ),
en nome e representacion do citado Cluster, con sede no Edificio CEM (Centro de
Emprendemento)- Cidade da Cultura, 15707, Gaias- Santiago de Compostela (A Coruia), en
virtude das atribuciéns que lle confiren os Estatutos, aprobados pola Asemblea Xeral o 1 de
decembro do 2016, e a Asemblea Xeral celebrada o 21 de decembro do 2023, na cal foi elixido
presidente da entidade.

Interveiien en funciéon dos seus respectivos cargos e no exercicio das facultades que, para
convir en nome das entidades que representan, tefien conferidas e

EXPONEN

l.- Que a Conselleria de Economia e Industria é o 6rgano da Administracion Xeral da
Comunidade Auténoma de Galicia ao cal lle corresponde o exercicio, entre outras, de funciéns
en materia de promocién e dinamizacion da economia, impulso e coordinacion da politica
econémica e industrial, apoio ao sector empresarial e mellora da competitividade das
empresas, incidindo no desenvolvemento tecnoldxico e a innovacidén, na transformacion dixital,
na sustentabilidade e na internacionalizacion.

ll.- Que o Decreto 140/2024, do 20 de maio, polo que se establece a estrutura orgdnica da
Conselleria de Economia e Industria, dispédn a creacion da Secretaria Xeral de Industria e
Desenvolvemento Enerxético como novo d6rgano de direcciéon ao que se lle atribden, entre
outras, a direccidén, coordinacién, planificacion, execucion, seguimento e control das
competencias e funcions da Conselleria en materia de industria.

[ll.- Que o Decreto 140/2024, do 20 de maio, dispén que, baixo a superior direccion da persoa
titular da Secretaria Xeral de Industria e Desenvolvemento Enerxético, a Direccion Xeral de
Estratexia Industrial e Solo Empresarial exercera as competencias e funcidons en materia de
estratexia industrial, e o desenvolvemento, promocion e coordinacion da politica industrial
dentro da Comunidade Auténoma de Galicia en colaboracién cos distintos departamentos da
Xunta de Galicia.

IV.- Que, segundo establece o artigo 61 do Texto Refundido das disposicions legais da
comunidade Auténoma de Galicia en materia de politica industrial, aprobado polo Decreto
Lexislativo 1/2015, do 12 de febreiro, os plans directores son instrumentos de caracter
estratéxico que tefien como fin potencial o desenvolvemento da actividade industrial no sector
concreto que corresponda, a través da definicion das medidas necesarias para o seu impulso, de
cara a avanzar no fortalecemento de todo o sector industrial da Comunidade Auténoma de
Galicia e na conseguinte creacion e mantemento do emprego industrial.

As medidas incluidas no plan dirixiranse a fortalecer o sector industrial, mellorando a
competitividade das industrias actuais, fomentando a sua internacionalizacién, favorecendo a
sustentabilidade e impulsando a innovacion industrial dos seus procesos produtivos, co fin de
incrementar o emprego industrial de calidade na comunidade Auténoma de Galicia. Igualmente,
as medidas estaran dirixidas a estimular a captacion de investimento no sector que supofia un
reforzo do tecido industrial de Galicia, reforzando as sinerxias sectoriais e /ou intersectoriais.

V.- Que o Cluster TIC de Galicia (en adiante Cluster TIC), é unha asociacion sen animo de lucro
que se constituiu o 31 de xaneiro do 2008 para reunir as empresas, asociacidns empresariais,
colexios, asociacidns profesionais e outros axentes do macrosector das Tecnoloxias da
Informacién e das comunicacidns (TIC) da Comunidade Auténoma de Galicia.

Desde a sUa posta en marcha, o Cluster traballa para pofier en valor o macrosector TIC galego,
impulsando a colaboracion entre as empresas, aproveitando a capacidade tractora das mais
grandes e a axilidade e a capacidade para a innovacion das de menor tamafo.

Plenamente comprometido coa sociedade galega, a misiéon do Cluster TIC Galicia é xuntar,
coordinar e dinamizar os esforzos para incrementar a competitividade, a innovacion, a saida a
novos mercados, e a cooperacion coas administracions, empresas e institucidns.

VI.- Que, en lina co desenvolvemento, promocién e coordinacion da politica industrial,
promoveuse por parte da Conselleria de Economia e Industria, en colaboracién co Cluster TIC, a
elaboraciéon do plan director da Industria das TIC, sector declarado como estratéxico no
Consello da Xunta de Galicia do 29 de febreiro do 2024.

VIl.- Que para a consecucion dos obxectivos enunciados no punto anterior, as partes consideran
de mutuo interese establecer formulas de colaboracion que permitan executar as distintas
accions encamifiadas ao cumprimento dos ditos obxectivos, xa que non se contemplan
prestacions propias dos contratos regulados na Lei 9/2017, de 8 de novembro, de contratos do
sector publico. Entre esas férmulas de colaboracion, considérase a mais axeitada a figura do

convenio entre unha Administracion Publica (Conselleria de Economia e Industria) e un suxeito
de Dereito privado (a Asociacién Cluster TIC de Galicia), ao abeiro do artigo 47.2 letra c) da Lei
40/2015, do 1 de outubro, de réxime xuridico do sector publico.

VIIl.- Que o convenio co Cluster TIC para elaborar o plan director da Industria TIC atdpase
nominativamente recollido no proxecto de orzamentos da Comunidade Auténoma Galega para
0 ano 2025 (proxecto 2025 00078).

Por todo o exposto, ambas partes acordan subscribir o presente convenio, que se rexerd polas
seguintes:

CLAUSULAS

Primeira.- Obxecto do convenio

O obxecto deste convenio é establecer as condicidns polas que se rexera a concesién dunha
achega por parte da Conselleria de Economia e Industria ao Cluster TIC para realizar unha serie
de actuacidns dirixidas a colaborar na elaboracidn, aprobacién e publicacién do plan director da
industria das TIC.

Para acadar este obxectivo levaranse a cabo as seguintes actividades:

1. Andlise do ecosistema autondmico, nacional e internacional do sector da industria das
TIC. Para levar a cabo esta actuaciéon articularase un sistema de bases de datos con
informacién de empresas, mercados e industrias a escala mundial para analizar as
tendencias do sector TIC nos préximos anos.

2. Colaboracion para elaborar o plan director da industria das TIC, en galego e castelan, e
acompafiamento ata a sua aprobacion no Consello da Xunta. Esta actuacién implica a
realizacidn dunha serie de tarefas:

- Revision e proposta de actualizacidon dos apartados iniciais comuns a todos os plans
directores.

- Analise da parte sectorial do plan director da industria das TIC, caracterizando a
situacién actual do sector e perfilando as tendencias de proxeccion a futuro.

- Organizacion de mesas e reunidns con axentes sociais, empresas, entidades de
referencia e asociacidéns sectoriais vinculadas coa industria das TIC. Os participantes
seradn propostos polo Cluster TIC e validados pola Secretaria Xeral de Industria e
Desenvolvemento Enerxético, que podera solicitar, a sua vez, a participacion doutras
entidades de interese para o sector. Esta informacién serd traballada de xeito que se
traten as diferentes prioridades sectoriais definidas nos plans directores:
internacionalizacién, sustentabilidade, dixitalizacién, competitividade e innovacion,
investimentos, persoas, e infraestruturas e solo.

- Proposta de redaccion do plan director, partindo da andlise previa do sector e da
informacidn cualitativa xerada nas mesas de traballo e nas reunions con informantes

clave. Nesta fase definiranse as prioridades sectoriais e a relacion de medidas
solicitadas desde o sector para facer fronte a estas necesidades.

- Preparacion das mesas de traballo cos diferentes organismos da Xunta de Galicia
con competencias en materias vinculadas coas medidas demandadas. Presentacion
de resultados, solicitude de informacién e integracion desta nos apartados do plan
que fan referencia & definicion de medidas, fichas, e marco econémico-financeiro
asociado.

- Revision linglistica dos textos do plan director da industria das TIC en galego e
castelan e da sta documentacion asociada. Esta revision incluird revision ortografica
e gramatical, revisidn de linguaxe non sexista e correccion de estilo.

- Maquetacion do plan director da industria das TIC en galego e en casteldn, seguindo
a lifa grafica prefixada desde a Secretaria Xeral de Industria e Desenvolvemento
Enerxético.

- Traballos complementarios que deben realizarse para a aprobaciéon do plan no
Consello da Xunta de Galicia. Esta actuacién supon a realizacion de tarefas como a
preparacion de documentos executivos, tratamento das alegaciéns e realizacion de
memorias, e organizacion e preparacion da informacién econémica.

3. Investigacion de instrumentos financeiros publicos, presentes e futuros, que apoien a
implementaciéon das medidas recollidas no plan director. Esta tarefa debe realizarse
paralelamente & elaboracion do plan director para que poida ser presentado no
momento en que se convoquen os grupos de traballo cos organismos da Xunta de
Galicia competentes en materia industrial.

Segunda.- Obrigas da Conselleria de Economia e Industria

1. Colaborar no desenvolvemento daquelas iniciativas e acciéns vinculadas ao obxecto do
convenio para asegurar o seu cumprimento.

2. Financiar o 100% das actividades obxecto deste convenio establecidas na clausula primeira,
ata a contia maxima que se recolle na clausula cuarta.

3. Supervisar que as actividades sexan desenvolvidas de acordo coas estipulacions do presente
convenio e ditar as instrucidns que se estimen precisas para a referida colaboracién.

Terceira.- Obrigas do Cluster TIC

1. Colaborar coa Conselleria de Economia e Industria no desenvolvemento das actividades
obxecto do convenio, seguindo as lifias de actuacidn establecidas na clausula primeira.

2. Con caracter previo a sinatura deste convenio e xunto coa solicitude de pagamento, debera
acreditar ante a Conselleria de Economia e Industria que se atopa ao corrente das suas obrigas
tributarias e fronte 4 Seguridade Social e que non ten pendente de pagamento ningunha outra

débeda coa Administraciéon Publica da Comunidade Auténoma, no caso de que se opofia a
consulta automatizada deses datos prevista na cldusula décimo terceira deste convenio.

3. Facilitar toda a informacion que lle sexa requirida pola Intervencidon Xeral da Comunidade
Auténoma, polo Tribunal de Contas ou o Consello de Contas, no exercicio das suas respectivas
funcions de fiscalizacion e control de destino dos fondos transferidos e facilitar a inspeccion e
control dos 6rganos da Conselleria de Economia e Industria co fin de supervisar o cumprimento
das actividades do convenio.

4. Seguir as normas sobre proteccién de datos, concretamente a Lei orgdnica 3/2018, de 5 de
decembro, de proteccion de datos persoais e garantia dos dereitos dixitais.

5. Achegar os informes e documentos que acrediten o desenvolvemento das actividades do
presente convenio, asi como os informes e demais documentos requiridos pola Conselleria de
Economia e Industria.

6. Facer constar expresamente a colaboracidn prestada pola Conselleria de Economia e
Industria en todo o material de execucién, informaciéon e publicidade das actividades do
convenio, coa utilizacién do correspondente logotipo identificativo, en virtude do disposto no
Manual de Identidade Corporativa da Xunta de Galicia.

Cuarta.- Contia da achega econémica

Para o desenvolvemento das actuacions previstas no convenio, a Conselleria de Economia e
industria achegara a cantidade maxima de sesenta mil euros (60.000€), que se financiardn con
cargo a seguinte aplicacion orzamentaria, codigo de proxecto e anualidade seguinte:

Cadigo proxecto Aplicacién orzamentaria 2025 TOTAL

2025 00078 09.02.732A.640.8 60.000€ 60.000€

Esta achega econdmica realizarase como unha compensacién dos gastos nos que incorra o
Cluster TIC para a axeitada execucidn das acciéns obxecto do convenio. En ninglin caso se
aboaran importes que supofian a obtencidn de lucro por parte da dita asociacién.

Este expediente tramitase como un expediente anticipado de gasto, consonte a Orde do 11 de
febreiro do 1998 pola que se regula a tramitacion anticipada de expedientes de gasto, dado que
o Consello da Xunta aprobou o 17 de outubro do 2024 o proxecto de lei de orzamentos xerais da
Comunidade Auténoma de Galicia para o 2025.

A concesion desta cantidade queda condicionada a existencia de crédito axeitado e suficiente no
momento da disposicién ou compromiso de gasto. Ademais, todos os actos de tramite ditados
no expediente de gasto entenderanse condicionados a que no momento de aprobarse a lei de

orzamentos para o ano 2025 subsistan as mesmas circunstancias de feito e de dereito
existentes no momento en que foron producidos os devanditos actos.

Quinta.- Gastos atendibles

Con caracter xeral, considéranse gastos atendibles aos efectos do convenio aqueles que, de
xeito indubidable, responden & natureza das actividades e fins do convenio.

Requisitos dos gastos con cargo ao convenio:

Os gastos deberdn ser realizados, facturados e efectivamente pagados dentro do dmbito
temporal do propio convenio e, polo tanto, no que atinxe unicamente a actuacions realizadas
entre a data da suUa sinatura e a data limite de xustificacion, de conformidade co prazo sinalado
na cldusula sexta. Exceptlanse aqueles gastos cuxos pagamentos deban efectuarse nun
momento posterior por axustdrense aos calendarios de recadacion, como os ingresos & conta
do IRPF ou cotas de seguros sociais.

O importe do IVE (imposto do valor engadido) non se considerarad gasto xustificable cando sexa
susceptible de recuperacion ou compensacion, salvo que se acredite a exencién do mesmo e
consecuentemente non resulte recuperable.

Os gastos nos que incorra o Cluster TIC seran compatibles con outras cantidades publicas ou
privadas que puidese recibir, que deberan ser declaradas nas liquidaciéons do convenio e
diminuiran o importe total a achegar pola Conselleria de Economia e Industria.

Todos os gastos externos xustificados polo Cluster TIC deben axustarse a prezos de mercado,
polo que poderia solicitarse unha auditoria sobre os gastos xustificados, no caso de que non
exista outro patron de publico cofiecemento que permita establecer o dito axuste.

Sexta.- Xustificacion e pagamento das contribucions da Conselleria de Economia e
Industria

1. A Conselleria de Economia e Industria achegard para o financiamento do custo das acciéns
previstas no presente convenio un importe total maximo de sesenta mil euros (60.000€). Esta
cantidade serd aboada con cargo aos orzamentos da Xunta de Galicia para o ano 2025, nos que
se dotara crédito axeitado e suficiente para financiar ata o0 100% esta achega, conforme a parti-
da orzamentaria 09.02.732A.640.8.

2. A contribucién da Conselleria de Economia e Industria podera realizarse de xeito fraccionado
en pagamentos que estean vinculados 4 realizacidn e acreditacién das actividades relacionadas
na clausula primeira deste convenio.

Estes pagamentos realizaranse unha vez se acredite a execucidén das suas tarefas asociadas e
segundo os importes referidos no Anexo |, que recolle o orzamento previsto por actividade.

Tendo en conta a imposibilidade de calcular o importe exacto de todas as actuacions previstas
no marco deste convenio, o beneficiario, con previa comunicacién a Secretaria Xeral de Industria
e Desenvolvemento Enerxético no seo da Comision de Seguimento do convenio, podera realizar
modificacidns entre as diferentes actividades e conceptos de gastos sempre que se trate de
minoracions iguais ou inferiores ao 20% dos importes previstos. Estas modificaciéns non
poderdn supofier un incremento da achega establecida nin poderdn afectar as condiciéns de
xustificacion recollidas no presente convenio.

3. Para a acreditacion a que se refire o punto anterior, o Cluster TIC presentara & Secretaria
Xeral de Industria e Desenvolvemento Enerxético, unha vez finalizadas as actuacidéns que se
detallan na cldusula primeira deste Convenio e, en todo caso, coa data limite do 15 de decembro
de 2025, a seguinte documentacion:

31. Unha relacidn clasificada dos gastos nos que se incorreu, coa identificacion do
concepto de gasto, acredor e do documento, o seu importe, data de emision e data de
pagamento.

3.2. As facturas e demais documentos de valor probatorio equivalente no trafico xuridico-
mercantil ou con eficacia administrativa, asi como os xustificantes das transferencias
bancarias, certificacions bancarias ou extractos bancarios, ou documentos obtidos a
través da banca electréonica sempre que conten co selo do banco, acreditativas dos
pagamentos polos servizos realizados.

En ningin caso seran admisibles os pagamentos xustificados mediante recibo do
provedor. Nestes documentos deberdn estar claramente identificados o receptor e o
emisor do pagamento, o nimero e a satisfaccion do importe total da factura (IVE
incluido), asi como o concepto ao que se refiren. No caso de que no documento de
pagamento non se faga referencia as facturas, deberd ir acompafiado da documentacion
complementaria que permita verificar a correspondencia entre gasto e pagamento. No
caso de que un xustificante de pagamento inclia varias facturas, achegarase unha
relacidon detallada das mesmas na que se poida apreciar que o pagamento se corresponda
coas ditas facturas.

3.3. Tres ofertas de diferentes provedores cando o importe de cada gasto no que incorra o
Cluster TIC sexa igual ou superior a 15.000€, IVE excluido. Cando polas especiais
caracteristicas dos gastos non exista no mercado suficiente nimero de entidades que o
presten ou subministren, deberd achegarse unha xustificacién de tal circunstancia. Se a
eleccidon entre as ofertas presentadas non tivese recaido na proposta econdmica mais
vantaxosa, deberd achegarse unha memoria xustificativa.

3.4. En caso de oposicidn expresa a que a Secretaria Xeral de Industria e Desenvolvemento
Enerxético da Conselleria de Economia e Industria poida realizar as consultas polos seus
propios medios, o Clister TIC deberd de presentar as certificacions expedidas polas
respectivas Administracions Publicas, que acrediten que estd ao corrente das obrigas
tributarias e da Seguridade Social, asi como a acreditacion de non ter pendente de

pagamento ningunha outra débeda, por ningdn concepto, coa Administraciédn Publica da
Comunidade Auténoma.

No suposto de que o importe do IVE supoia un custo real soportado, podera ser incluido
na solicitude de pagamento. Neste caso, deberd presentarse un certificado oficial
expedido pola AEAT, acreditativo da situacion da entidade con respecto ao IVE.

3.5. Unha memoria final onde se xustifique o cumprimento dos obxectivos previstos e no
que se describan de xeito individualizado as distintas accions desenvolvidas, produtos
elaborados e as incidencias mais significativas no marco deste convenio. Nos casos nos
que sexa posible, empregaranse indicadores obxectivos para medir o impacto logrado a
través de cada accion.

3.6. No caso daquelas accions nas que se elabore documentacién, materiais graficos,
folletos, fotografias ou calquera outro material en formatos analdxicos ou dixitais,
xuntarase unha copia dos mesmos ou a ligazén a webs e outros espazos virtuais
relevantes nos que poida acreditarse a sua existencia.

3.7. Declaracion da titularidade da conta bancaria onde se debe realizar o pagamento.

4. O Cluster TIC responsabilizarase da veracidade dos documentos presentados. Coa solicitude
de pagamento deberd achegarse unha declaracion responsable de que non existe animo de
lucro e que os importes reclamados se circunscriben & satisfaccion dos gastos nos que tefia
incorrido para a execucién das actividades obxecto deste convenio. Esta declaracion
responsable debera estar asinada dixitalmente pola persoa que ostente a representacién legal
da entidade.

5. En todo caso, a Conselleria de Economia e Industria, a través da Secretaria Xeral de Industria
e Desenvolvemento Enerxético, resérvase o dereito de solicitar toda a documentacién que se
considere precisa en relacion coa realizacion das actuacions obxecto do presente convenio e
calquera outra que estime oportuna para a correcta xustificacion do gasto e o seu pagamento.

6. O Cluster TIC manterd a disposicion da Conselleria de Economia e Industria ou de calquera
organismo publico con capacidade de fiscalizacién da Comunidade Auténoma de Galicia, tales
como a Intervencion Xeral, o Tribunal de Contas e o Consello de Contas, todos os xustificantes
dos gastos e ingresos obtidos & fin dunha verificaciéon in situ, ben por medios propios ou
mediante auditor externo. O prazo para a comprobaciéon material de facturas e xustificantes de
gasto serd de 5 anos desde a finalizacién do prazo de vixencia do convenio.

Sétima.- Comision de Seguimento

Para facilitar a execucion e desenvolvemento, asi como o seguimento e cumprimento do
presente convenio, constituirase unha comision paritaria, formada por dous/duas
representantes de cada parte asinante. Esta Comisidn actuard como drgano de vixilancia,
seguimento e control do establecido neste convenio. Asi mesmo, esta Comisidn supervisara a

programacion das accions concretas as que se refire o convenio e avaliara e controlara as
actividades realizadas.

A Comisidén reunirase en sesion constitutiva nun prazo non superior a un mes desde a sinatura
deste convenio. Asi mesmo, reunirase tantas veces como o soliciten as partes para analizar o
grao de cumprimento dos obxectivos fixados, propor a resolucién dos conflitos especificos que
puidesen exporse e realizar calquera outra actuacion de coordinacién que se estime precisa.

O/A presidente/a da Comisidn, que serd un dos representantes da Conselleria de Economia e
Industria, tera voto dirimente.

O funcionamento da Comisidn de Seguimento farase ao abeiro do réxime xuridico dos 6rganos
colexiados contidos na seccidn lll, co capitulo | do titulo | (artigos 15 e seguintes) da Lei 16/2010,
do 17 de decembro, de organizacién e funcionamento da Administraciéon Xeral e do sector
publico autondmico de Galicia.

Oitava.- Vixencia e causas de resolucion

Este convenio entrara en vigor o dia da sua sinatura e tera vixencia ata o 31 de decembro de
2025.

O convenio extinguirase polo cumprimento das actuacions que constitlien o seu obxecto ou por
incorrer en causa de resolucion.

Son causas de resolucidn:

a) O transcurso do prazo de vixencia do convenio.
b) O acordo unanime de todos os asinantes.

c) O incumprimento das obrigas e compromisos asumidos por parte dalgun dos asinantes.
Neste caso, calquera das duas partes poderad notificar & parte incumpridora un requirimento
para que cumpra nun prazo de 10 dias habiles coas obrigas ou compromisos que se consideren
incumpridos. Este requirimento serd comunicado a Comisién de Seguimento do convenio e a
outra parte asinante. Se transcorrido o prazo indicado no requirimento persistira o
incumprimento, a parte que o dirixiu notificard 4 outra parte asinante a concorrencia da causa
de resolucion e entenderase resolto o convenio.

d) Por decision xudicial declaratoria da nulidade do convenio.

e) Introducion de modificacions substanciais sen que as mesmas se aceptasen pola Comisién de
seguimento.

f) Por calquera outra causa distinta das anteriores prevista no convenio ou noutras leis.

Se cando concorra calquera das causas de resolucion do convenio existen actuaciéns en curso
de execucion, as partes, a proposta da Comision de Seguimento do convenio, acordaran a

continuacién e finalizacién das actuaciéns en curso que consideren oportunas, establecendo un
prazo improrrogable para a sua finalizacion, transcorrido o cal debera realizarse a liquidacién
destas.

Novena.- Modificacion

O presente convenio podera ser obxecto de modificaciéon cando tefia como finalidade o logro
dos obxectivos de estabilidade orzamentaria e sustentabilidade financeira. A dita modificacién
terd por obxecto a reducién do volume das obrigas ou a ampliacién do seu prazo de execucion.

Décima.- Publicidade da subscricion do convenio

De conformidade co artigo 15 da Lei 1/2016, do 18 de xaneiro, de transparencia e bo goberno e o
Decreto 126/2006 de 20 de xullo, polo que se regula o Rexistro de Convenios da Xunta de
Galicia, a Conselleria de Economia e Industria publicarad no Diario Oficial de Galicia, no Portal de
transparencia e Goberno aberto e na sta paxina web oficial o importe da prestacién econdémica
concedida ao abeiro deste convenio e a entidade destinataria desta, e incluird igualmente a
referida contribucién e as sanciéns que como consecuencia deste puidesen impofierse nos
correspondentes rexistros publicos, polo que a sinatura do convenio leva implicita a
autorizacién para o tratamento necesario dos datos da entidade e a referida publicidade, asi
como a sua cesién aos érganos competentes da Conselleria de Economia e Industria.

O Cluster TIC debera subministrar toda a informacion necesaria para que a Conselleria de
Economia e Industria poida dar cumprimento as obrigas previstas no Titulo | da Lei 1/2016, do
18 de xaneiro, de transparencia e bo goberno. As consecuencias do incumprimento desta obriga
seran as establecidas no artigo 4.4 da citada lei.

Undécima.- Propiedade intelectual

A documentacién xerada como consecuencia da execucién deste convenio sera propiedade
conxunta do Cluster TIC e a Conselleria de Economia e Industria. Na medida en que a mesma
sexa susceptible de proteccion mediante o réxime da propiedade intelectual, seralles de
aplicacién o disposto no artigo 7 do Texto refundido da propiedade intelectual, relativo & obra
en colaboracién.

A titularidade de todos os dereitos de propiedade intelectual inherentes a8 documentacion
elaborada serd do Cluster TIC e da Conselleria de Economia e Industria por ambito mundial e
polo prazo de protecciéon dos dereitos de propiedade intelectual, de acordo coa normativa
nacional e comunitaria aplicable.

Duodécima.- Responsabilidade

A subscricion do presente convenio non implicara relacion laboral contractual ou de calquera
outro tipo entre os profesionais ou entidades que vaian desenvolver as actuaciéns obxecto
deste convenio e a Conselleria de Economia e Industria, de tal xeito que non se podera esixir a
esta responsabilidade ningunha, nin directa nin subsidiariamente, polos actos ou feitos
acaecidos no desenvolvemento do devandito convenio.

Décimo terceira.- Autorizacidons

O Cluster TIC consente expresamente a inclusion dos datos relevantes e persoais deste
convenio nos rexistros publicos que proceda, de acordo co Decreto 126/2006, do 20 de xullo, asi
como poderd exercer os seus dereitos de acceso, rectificacién, cancelacion e oposicién respecto
do contido dos rexistros antes citados ante a Conselleria de Economia e Industria, con sede no
complexo administrativo de San Caetano s/n, 15704, Santiago de Compostela.

Este consentimento esténdese & autorizacion para a cesién dos seus datos & entidade
financeira na que se aboe o pagamento, ao Diario Oficial de Galicia e 4s demais cesidns previstas
na lei.

Tamén comporta a autorizacion & Conselleria de Economia e Industria para solicitar as
certificacions que deban emitir a Axencia Estatal da Administracion Tributaria, a Tesoureria da
Seguridade Social e a Conselleria de Facenda e Administracién Publica da Xunta de Galicia.

Décimo cuarta.- Natureza e normativa

O presente convenio ten natureza administrativa quedando féra do dmbito de aplicacion da Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as directivas do Parlamento Europeo e do Consello 2014/23/UE,
do 26 de febreiro de 2014, de conformidade co seu artigo 6, sen prexuizo da aplicaciéon dos
principios desa lei para resolver as dubidas e lagoas que puidesen presentarse, consonte o
previsto no seu artigo 4.

As partes comprométense a resolver de comun acordo, ante a Comisiéon de seguimento,
calquera controversia que puidese suscitarse sobre a interpretacién ou execuciéon deste
convenio. En caso de conflito, as partes acordan o sometemento & Xurisdicion Contencioso-
Administrativa.

Para todo o non previsto neste convenio aplicarase o previsto na Lei 16/2010, de 17 de
decembro, de organizacién e funcionamento da Administracion Xeral e do sector publico
autondémico de Galicia, a Lei 40/2015, do 1 de outubro, de réxime xuridico do sector publico, asi
como na Resolucion do 8 de abril de 1991 (DOG n° 82, do 30 de abril) pola que se fai publico o
acordo do Consello da Xunta de Galicia, do 27 de marzo de 1991, sobre convenios de
cooperacién con outros entes publicos e de colaboracién con particulares, na Lei 1/2016, do 18
de xaneiro, de transparencia e bo goberno e no Decreto 126/2006, do 20 de xullo, polo que se

regula o Rexistro de Convenios da Xunta de Galicia, en todo o que non se opofia a Lei 1/2016, do
18 de xaneiro.

E, en proba de conformidade, as partes asinan o presente convenio no lugar e data ao principio
indicados.

Pola Conselleria de Economia e Industria Polo Cluster TIC de Galicia

ANEXO |

ORZAMENTO PREVISTO POR ACTIVIDADE

ACTIVIDADE

Tipoloxia de
gasto

Actividade 1: Andlise do ecosistema autondomico, nacional e Gastos persoal

internacional

Servizos

TOTAL A1

Actividade 2: Colaboracién na elaboracién do plan director da Gastos persoal
industria das TIC, en galego e castelan, e acompafiamento ata a
sUa aprobacién no Consello da Xunta

Actividade 3:

publicos

Servizos

TOTAL A2

Investigacion de instrumentos financeiros Gastos persoal

Servizos

TOTAL A3

TOTAL ANUAL

¢ CLUSTER TIC
ECONOMIA E INDUSTRIA ’\ GAL] C]A

Orzamento
2025 (€)

2.420
11.000
13.420
6.160
27.000
33.160
2.420
11.000

13.420

60.000

TOTAL CONVENIO

